
INSPEKTORATI I LARTË I DEKLARIMIT DHE KONTROLLIT TË PASURIVE DHE KONFLIKTIT TË INTERESAVE

INSPEKTORI I PËRGJITHSHËM

Nr. 3503 Prot.                                                                                                           Datë,   18.6.2014.

U R D H Ë R

Nr 997, date 18.6.2014
PËR PUBLIKIMIN E DEKLARATAVE TË INTERESAVE PRIVATE
Bazuar në nenin 15 dhe nenin 34 pika 2, të Ligjit nr. 9049, datë 10.4.2003 "Për deklarimin dhe kontrollin e pasurive, të detyrimeve financiare të të zgjedhurve dhe të disa nëpunësve publikë" i ndryshuar,  Ligjin nr. 8503, datë 30.06.1999,  "Për të drejtën e informimit për dokumentet zyrtare”,  Ligjin nr. 9887, datë 10.03.2008 "Për mbrojtjen e të dhënave personale”, i ndryshuar dhe Vendimit nr.16, datë 11.11.2004, të Gjykatës Kushtetuese,

U R D H Ë R O J:
1. Publikimi i të dhënave të interesave privatë për zyrtarët të cilët janë subjekte të Ligjit nr. 9049, datë 10.4.2003, i ndryshuar, bëhet kundrejt kërkesës së palës së interesuar, në të cilën përcaktohen qartë të dhënat për subjektin deklarues (emri, mbiemri, funksioni, institucioni dhe viti për të cilin kërkohet deklarata/t e interesave private).
2. Kërkesa e palës së interesuar, depozitohet me shkrim në zyrën e protokoll arkivës të Inspektoratit të Lartë. Në çdo rast, kur kërkesa dorëzohet dorazi apo nëpërmjet shërbimit postar, duhet të përmbajë elementët e shkresës zyrtare, adresën, vendbanimin e kërkuesit, datën e kërkesës si dhe vulën, firmën ose logon kur kërkuesi është person juridik. 
3. Në rast se personi i interesuar është vetë subjekti deklarues, i cili kërkon kopje të deklarimeve të tij, kërkesës së depozituar duhet t’i bashkëlidhet kopje e dokumentit të identifikimit.
4. Pas regjistrimit/protokollimit, kërkesa i paraqitet për vlerësim dhe miratim Inspektorit të Përgjithshëm.
5. Nëse konstatohet se kërkesa është në përputhje me kërkesat ligjore, Inspektori i Përgjithshëm autorizon strukturën/personin përgjegjës për vënien në dispozicion të dokumentacionit zyrtar “deklaratë e interesave private” sipas kërkesës së paraqitur. 

6. Dokumentacioni i kërkuar, i jepet palës së interesuar brenda afateve të përcaktuara në Ligjin nr. 8503, datë 30.06.1999  “Për të drejtën e informimit për dokumentet zyrtare”. Në rastet kur vlerësohet mospranimi i kërkesës, Inspektori i Përgjithshëm duhet të shprehet mbi këtë fakt.

7. Kopja e dokumentit zyrtar “Deklaratë e interesave private”, sipas kërkesës,  do të vihet në dispozicion të palës kërkuese pa pagesë.

8. Në çdo rast, nuk do të jenë pjesë e publikimit të deklaratës së interesave private informacionet konfidenciale, në përputhje me Ligjin nr.9887, datë 10.03.2008 “Për mbrojtjen e të dhënave personale”, i ndryshuar dhe Vendimin nr.16, datë 11.11.2004, të Gjykatës Kushtetuese.  

9. Të krijohet rregjistri i veçantë, edhe elektronik, për të evidentuar të gjitha rastet e kërkesave dhe përgjigjeve për publikim dhe të administrohet nga struktura përgjegjëse përkatëse.

10. Urdhëri nr.706, datë 06.03.2013 "Për publikimin e deklaratave të interesave private” shfuqizohet.

11. Ngarkohet për zbatimin e këtij urdhëri Sekretari i Përgjithshëm.

12. Ky urdhër hyn në fuqi menjëherë.

INSPEKTORI I PËRGJITHSHËM

Shkëlqim GANAJ

